
2 orritik 1. orria  

     

 

 
Bilbok “If Design Student Award 2025”  
diseinuko nazioarteko sariak emateko zeremonia  
ospatuko du ekainean 
 
If Design diseinuarekin lotutako erakundea da, 
oso garrantzitsua nazioartean. 
Urtean behin “If Design Student Award” 
sariak antolatzen dituzte, 
mundu osoan talentu gehien duten gazteak saritzeko. 
 
2025ean, deialdi honetako sari-banaketa 
ekainaren 20an Bilboko Guggenheim Museoan 
egingo da. 
 
If Design eta Euskal Diseinuaren Elkartea (EIDE) 
erakundeek antolatuko dute ekitaldi hau. 
2 erakundeek diseinuaren industria  
nazioartean sustatzeko eta zabaltzeko 
komunikazioa errazteko eta lorpenak partekatzeko 
konpromisoa hartu dute. 
 
Gainera, ekitaldi honek Bilboko Udalaren,  
Bizkaiko Foru Aldundiaren  
eta Eusko Jaurlaritzaren laguntza izango du. 
 
Sariak 
Guztira “If Design Student Award 2025” sariek 
50.000 euro emango dituzte, 
ondoen baloratutako lanen artean banatzen diren sarietan.  
 
Saritutako lanak If Design plataforman argitaratuko dira 
eta nazioarteko komunikabideetan, sare sozialetan  
eta Taipeiko erakusketa batean zabaltzen dira. 
 
Urtero 72 herrialdetako 10.000 bat lan 
aurkezten dira lehiaketara. 
Diseinu-lan horiek baloratzen dituen epaimahaia 
nazioarteko aditu independenteek osatzen dute. 
 
  

Taipei: jarduera 
ekonomiko, politiko eta 
kultural handia duen 
Txinako hiria. 

Izen-ematea “If Design Student Award 2025” 
Deialdi honetan parte hartzeko hautagaiak 
doan eta online aurkez daitezke 
2025eko otsailaren 5era arte, 
If Design-en webgunean. 
 
Sariaren kategoriak Nazio Batuen 
15 Garapen Iraunkorrerako Helbururi dagozkie. 
 
Lehiaketan parte har dezakete diseinuko ikasleek   
edo duela 2 urte baino gutxiago  
diseinu-ikasketak bukatu dituzten ikasleek. 
Aurkeztuko diren lanek  
gure garaiko erronka garrantzitsuenei  
konponbideak proposatu behar dizkiete. 
 
Jarduera-programa 
If Design eta EIDE erakundeek  
jarduera-programa betea antolatu dute  
sariak banatzen diren egunetarako. 
Programa honek 2 egun iraungo du  
eta jarduera nagusiak hauek dira: 
 
• Nazioarteko merkataritzaren garapenarekin 

zerikusia duten prestakuntza-zentroak  
eta toki interesgarriak bisitatzea. 

• 2030erako berrikuntzari eta hiriko erronkei buruzko 
tailerra gizarte-erakundeekin.  

• Nazioarteko networking ekitaldia 
Azkuna Zentroan. 
            

Sari banaketan 20 herrialdetako  
300 bat diseinuko ikasle izango dira. 
Euskadiko eta Nafarroako diseinuko enpresak, 
profesionalak eta unibertsitateetako 
diseinuko ikasleak ere joango dira. 
 
 
 
 
 

Garapen Iraunkorrerako 
Helburuak: munduko 
liderrek hartu dituzten 
neurriak planeta 
babesteko, pobreziaren 
aurka borrokatzeko eta 
mundu hobea eraikitzeko. 
.  

Networking: kontaktu 
profesionalen sare bat 
sortzeko eta 
mantentzeko prozesua. 

Uwe Cremering If Designeko zuzendari nagusiak, 
proiektu honen aurkezpenean esan du  
oso pozik dagoela Bilbo izango delako 
"If Design Student Award 2025" sariak  
hartuko dituen hiria. 
 
Uste du Bilbo leku ezin hobea dela 
munduko diseinatzaile gazte onenak aitortzeko,  
hiri berritzailea delako 
eta Diseinuaren Unesco Hiria delako. 
 
Benicio Aguerrea EIDEko koordinatzaile gerenteak  
eskerrak eman dizkie euskal erakundeei 
ekitaldi hau Bilbon egiten laguntzeagatik. 
 
Era berean, nabarmendu du  
ekitaldi hauek oso garrantzitsuak direla  
gazteen talentua ezagutzera emateko 
eta baita Euskadiko eta Nafarroako  
diseinuko prestakuntza-eskaintza ere,  
gero eta handiagoa dena. 
 
Ainara Basurko Bizkaiko Foru Aldundiko  
Ekonomia Sustapenaren Saileko foru diputatuak 
esan du sari horiek laguntzen dutela  
diseinuak aldaketa eta berrikuntza bultza dezan. 
 
Gainera, adierazi du ekitaldi honek  
talentua duten gazteak erakartzen dituela  
eta Bilbo diseinuaren nazioarteko mapan jartzen duela. 
 
Kontxi Claver Bilboko Udaleko Garapen Ekonomiko, 
Merkataritza, Turismo eta Enpleguko  
zinegotzi ordezkariak uste du aukera bikaina dela  
Bilbo nazioartean hiri sortzaile gisa agertzeko. 
 
 
 


